
Annotasiya. Mәqalәdә M.S.Ordubadinin “Dumanlı Tәbriz” romanındakı psixologizm mәsәlәlәri 
tәhlil olunmuşdur. Yazıçı qәhrәmanların psixologiyasının, xarakterinin tәsvirindә müxtәlif bәdii va-
sitәlәrdәn bacarıqla istifadә edәrәk, obrazların mәnәvi-psixoloji durumunu canlandırmağa çalışmış-
dır. “Qılınc vә qәlәm” romanında bәdii tәsvirә geniş yer verildiyi halda, “Dumanlı Tәbriz”dә daha 
çox bәdii tәhlilә üstünlük verilmişdir.  
Tәhlildәn belә qәnaәtә gәlmәk olar ki, “Dumanlı Tәbriz”dә milli, mәnәvi, әxlaqi dәyәrlәrin oxucu-
ya çatdırılmasında incә psixoloji tәsvirlә obrazın dәrin daxili yaşantılarının tәsviri böyük rol oynayır 
vә әsәrin әvvәlindәn sonuna kimi bu dәyәrlәrin müәllif tәrәfindәn nәzәrә alındığı müşahidә olunur. 
M.S.Ordubadi obrazların daxili, mәnәvi-әxlaqi, psixoloji vәziyyәtlәrini nәzәrә alaraq, ictimai-siyasi 
hadisәlәrin sәciyyәvi detallarını da tәsvir etmәklә mәzmunlu, bәdii-estetik cәhәtdәn tәsirli obraz vә 
xarakterlәr yaratmış vә bununla da romanın uğurunu tәmin etmişdir. 
M.S.Ordubadinin romanlarında psixologizmin tәzahür formalarından danışarkәn belә bir cәhәtә 
diqqәt yetirmәk lazım gәlir ki, qәhrәmanların daxili alәminin tәsviri zamanı yazıçı obrazların icti-
mai-siyasi hadisәlәrә münasibәtini, hәyat tәrzi vә tәcrübәsini, milli adәt-әnәnәlәrdә mövqeyini vә s. 
nәzәrә almışdır. Onun romanlarında ölkәdә baş verәn ictimai-siyasi hadisәlәrin, inqilabçı vә әks-in-
qilabçıların, daxili vә xarici düşmәnlәrin, casusların vә s. bir-birindәn fәrqli mahiyyәtlәrini görmәk 
çәtin deyildir. “Qılınc vә qәlәm”dәn fәrqli olaraq, “Dumanlı Tәbriz”dә müәllif daha çox bir-birinә 
bәnzәmәyәn, özünәmәxsus mәnәvi-psixoloji dünyası olan müxtәlif xarakterli obrazlar qalereyası 
yaratmağı bacarmışdır. 

Mәqalә tarixçәsi: göndәrilib – 18.11.2021; qәbul edilib – 24.11.2021 
 

 
The issues of psychologism in the novel  

by Mammad Said Ordubadi “Foggy Tabriz” 
 

Nasib Jabrayilov 
Doctor of Philosophy in Philology 

Baku Slavic University. Azerbaijan. 
E-mail: c.nesib@mail.ru 

 
Abstract. The article discusses the issues of psychologism in the novel by M.S.Ordubadi "Foggy 
Tabriz". Skillfully using various artistic means in describing the psychology and characters of the 
heroes, the writer tried to display the moral and psychological state of the images. In the novel 
“Sword and Pen”, the writer often used fictional descriptions, while in “Foggy Tabriz”, he preferred 
fictional analysis. 

 42 

The analysis allows us to come to the conclusion that in "Foggy Tabriz" the depiction of deep inner 
experiences of images through a subtle psychological description plays an important role in 
conveying national and moral values to the reader, and we can observe that from the beginning to 

the end of the novel these values were taken into account by the author. Taking into consideration 
the internal, moral, psychological state of the images, as well as describing the characteristic details 
of socio-political events, M.S.Ordubadi created meaningful images and characters that were 
impressive from an artistic and aesthetic point of view, and thus ensured the success of the novel.  
Speaking about the forms of manifestation of psychologism in the novels of M.S.Ordubadi, we 
should pay attention to the fact that while portraying the inner world of the heroes, the writer 
considered the attitude of the images to social and political events, their way of life and experience, 
their position regarding national customs and traditions, etc. In his novels, we can easily see the 
different essence of the socio-political events taking place in the country, revolutionaries and 
counter-revolutionaries, internal and external enemies, spies, etc. Unlike the novel "Sword and 
Pen", in "Foggy Tabriz" the author was able to create a gallery of images dissimilar to each other 
with different characters, having a kind of moral and psychological world.  
Keywords: psychology, socio-political issues, character, internal monologues and dialogues 

Giriş / Introduction 

 
Mәmmәd Sәid Ordubadi “Dumanlı Tәbriz” 

romanında qәhrәmanların psixologiyasının, xa-
rakterlәrinin tәsvirindә müxtәlif bәdii vasitәlәr-
dәn bacarıqla istifadә edәrәk, obrazların mәnә-
vi-psixoloji durumunu canlandırmağa çalışmış-
dır. “Qılınc vә qәlәm” romanında bәdii tәsvirә 
geniş yer verildiyi halda, “Dumanlı Tәbriz”dә 
daha çox bәdii tәhlilә üstünlük verilir.  

Bәzi yazıçılar öz әsәrlәrindә daha çox obraz-
ların daxili alәmi ilә onların xarici görkәminin 
uyğunluğunu vә ya, әksinә, tәzadlılığını göstәr-
mәklә psixologizm mәsәlәsini ön plana çәkir-
lәr. M.S.Ordubadi isә “Dumanlı Tәbriz” roma-

nında ölkәdә vә dünyada baş verәn hadisә vә 
ictimai-siyasi proseslәrә öz mövqeyini bildirir, 
elәcә dә hadisәlәrdә iştirak edәn personajların 
xarakterlәrini açır. Tәbrizdә vә dünyada tüğyan 
edәn hadisәlәri tәsvir etmәklә yanaşı, yazıçı 
hәm dә onları tәhlil edir. Müәllif öz şәrhi vә 
tәhlili vasitәsilә obrazların daxili alәmini, onla-
ra xas olan fәrdi xüsusiyyәtlәrini, onların mәnә-
vi-әxlaqi simalarını, müәyyәn ictimai-siyasi 
mühitlә, şәraitlә bağlı mövqelәrini açıb göstәrir. 
Vә çox zaman da personajların hәyatı vә psixo-
logiyasını incәliklәrinә qәdәr ustalıqla tәhlil 
edir.
 

Әsas hissә / Main Part 
 

Bәdii әdәbiyyatda psixologizm deyәndә da-
ha çox qәhrәmanın daxili alәminә dәrindәn nü-
fuz etmәk, yәni onun ruhunun müxtәlif vәziy-
yәtlәrini (çalarlarını) әtraflı şәkildә tәsvir vә 
tәhlil etmәk, keçirdiyi hәyәcanları, sıxıntıları 
göstәrmәk nәzәrdә tutulur. A.B.Yesin "Rus 
klassik әdәbiyyatının psixologizmi" adlı әsәrin-
dә yazır ki, “insanın daxili alәmi әdәbiyyatda 
birdәn-birә tam vә sәrbәst şәkildә tәsvir obyek-
tinә çevrilmәmişdir. Әvvәlcә, psixoloji tәsvir 
daxili alәmin aydın ifadәsini әks etdirәn zahiri 
görüntülәr formasında mövcud olmuşdur ki, 
bunun da arxasında sadәcә, adi tәәssürat yığını 
görünürdü” [4, s.5].  

M.S.Ordubadinin “Dumanlı Tәbriz” roma-
nında istifadә etdiyi mәcazlar sistemi, yaratdığı 
obrazlar qalereyası, әdәbi portretlәr o qәdәr 
zәngindir ki, onlar dünya әdәbiyyatının dәyәrli 
nümunәlәri ilә müqayisә edilә bilәr. Mәsәlәn, 
“Dumanlı Tәbriz”dә, L.N.Tolstoyun “Hәrb vә 
sülh” romanında olduğu kimi, zәngin insan ob-
razları qalereyası yaradılmış vә hәr iki әsәrdә 
böyük tarixi hadisәlәr geniş işıqlandırılmışdır. 
Yavuz Axundlu yazır ki, “Dumanlı Tәbriz”, hәr 
şeydәn әvvәl, rәngarәng insan obrazları sәrgisi-
dir. Müәllif hәm tarixi, hәm dә öz tәxәyyülünün 
mәhsulu olan surәtlәr vasitәsilә dövrün müxtә-
lif xarakterli tiplәrini göstәrmişdir” [2, s.58]. 

“Hәrb vә sülh” romanında rus xalqının ruhu, 
mübarizә әzmi, milli-mәnәvi dәyәrlәrinin tәsvi-
ri kimi, “Dumanlı Tәbriz”dә dә tәbrizlilәrin ru-
hu, inqilabi mübarizәsi, azadlıq hәrәkatı, adәt-
әnәnәsi realist boyalarla tәsvir vә tәhlil olun-
muşdur. İsa Hәbibbәyli haqlı olaraq qeyd edir 
ki, “Dumanlı Tәbriz” tarixi romanı (1933-1938) 
Azәrbaycanda milli azadlıq hәrәkatının tarixini 
vә ideallarını әks etdirәn vә yaşadan böyük әdә-
bi hadisәdir” [6, s.55]. 

 “Dumanlı Tәbriz” romanında psixologizmin 
ifadә vasitәlәrindәn biri peyzajdır. Romanın elә 
ilk sәhifәsindә biz bunun şahidi oluruq. Roman 
Araz çayının cәnubundakı İran Culfasının vә şi-
malında yerlәşәn Rusiya Culfasının tәsviri ilә 
başlanır. Araz çayının axarı sanki bütün Rusi-
yanı sarsıdan 1905-ci il inqilabının acı fәryadı-
nı, dәhşәtli nәticәlәrini vә onun artıq Tәbrizi dә 
cәnginә aldığını ifadә edirdi. İnqilab o qәdәr 
vahimәli, o qәdәr tükürpәdici idi ki, Araz çayı 
da “qorxusundan sәsini çıxarmırdı” [7, I, s.5]. 
Müәllif bu metaforik ifadәlәrlә demәk istәyir 
ki, inqilabın xofu, dәhşәtlәri sanki tәbiәtә dә si-
rayәt etmişdi. Ona görә dә Araz çayı çar jan-
darmlarının göz ağartmasından, çar qamçıları-
nın qorxusundan sәsini çıxarmır, aram-aram 
axırdı. Tәhkiyәçi sonra dekabrın buzlu yağışla-
rından, şiddәtli, soyuq külәklәrindәn bәhs edә-
rәk qeyd edir ki, bu güclü, külәkli dekabr yağış-
ları da bir tәrәfdәn “Arazın köynәyini qaldırıb 
köksündәki balıqları göstәrirdi” [7, I, s.5]. Tәh-
kiyә Rusiyadan İran Culfasına keçәn, Araz ça-
yının kәnarında soyuqdan donmuş, buz bağla-
mış, çıxılmaz bir vәziyyәtdә olan müsafirlәrin 
tәsviri ilә davam edir. Tәhkiyәçi bütün bunlarla 
demәk istәyir ki, Araz çayının hәr iki kәnarın-
dakı ictimai vә tәbii hadisәlәr, yәni inqilabın 
xofu vә tәbiәtin soyuq rüzgarı insanlar arasın-
dakı psixoloji iqlimә dә öz tәsirini göstәrirdi. 
Bu dözülmәz vәziyyәt hәm müsafirlәrin, hәm 
dә digәr insanların psixoloji durumunu çox gәr-
ginlәşdirmişdi. Qәhrәmanların bu hissәdәki mә-
nәvi-psixoloji gәrginliyi şüurun vә tәhtәlşüurun 
yaratdığı mәziyyәtlәr deyildi, o, nә personajlar-
dan, nә dә müәllifdәn asılı olmayan ictimai-si-
yasi mühitlә bağlı tәbii bir proses idi.  

Bәdii әsәrdә personajların nitqinә, fikirlәri-
nә, dünyaya baxışlarına, adәtәn, әhәmiyyәtli 
yer verilir. Ancaq personaj öz daxili hәyәcanla-

rı, yaşantıları haqqında әtraflı danışanda psixo-
logizm yaranır. “Psixologizm әdәbiyyatın, o 
cümlәdәn bütün sәnәtlәrin әsasında dayanan bir 
keyfiyyәtdir. Әdәbiyyatı insan (yazıçı, şair) ya-
radır, әdәbiyyat müxtәlif obrazlar vasitәsi ilә 
oxucuya ötürülür. Bütün bunlar insan psixolo-
giyası sayәsindә baş verir” [1, s.4]. S.Q.Boçaro-
vun tәbirincә desәk: “Bir insanın bәdii obrazı 
hәmişә bu insanın daxili dünyası haqqında bir 
tәsәvvür yaradır, ancaq bu tәsәvvürün әsas mә-
nasını yenidәn ortaya qoyan psixoloji tәhlildir” 
[3, s.92]. 

M.S.Ordubadinin “Dumanlı Tәbriz” roma-
nında yaratdığı obrazlar özünәxas psixoloji alә-
mi, fәrdi taleyi, hәyat vә düşüncә tәrzi olan in-
sanlardır. Bu insanlar Tәbrizin hәlledici mә-
qamlarında, inqilab әrәfәsindә tәsvir olunan 
mühüm qәhrәmanlardır, hәm dә öz hәyatlarının 
çәtin mәqamlarında belә ölkәdәki ictimai-siyasi 
vәziyyәtә tәsir etmәk iqtidarında olan insanlar-
dır. Bәzi qәhrәmanların böyük daxili tәlatümlә-
rinin tәsviri elә psixoloji portretlәrin yaradılma-
sına gәtirib çıxarır. 

“Dumanlı Tәbriz”dә qәhrәmanların zahiri 
portretlәrinin tәsviri ilә yanaşı, hәm dә daha 
çox onların daxili alәmlәrinә, psixoloji durum-
larına diqqәt verildiyi müşahidә olunur. 
M.S.Ordubadinin “Qılınc vә qәlәm” vә “Du-
manlı Tәbriz” romanlarında obrazların mәhz 
zahiri görkәmi vә psixoloji durumu vasitәsilә 
daha tәsirli surәtdә çatdırılması baxımından 
çoxlu nümunәlәr var. Roman boyu obrazın diq-
qәti cәlb edәn zahiri görkәmi vә onun psixoloji 
vәziyyәtindәn әhatәli bәhs olunur. Mәsәlәn, ya-
zıçı Әbülhәsәnin iç dünyasındakı dinamikanı 
onun zahiri görkәmindәki dәyişikliklәrlә müşa-
yiәt edir. 

Yazıçı Tәbrizdә baş verәn inqilabın insanın 
psixoloji durumunda yaratdığı dәyişikliyi, hәr 
bir obrazda fәrdi olaraq fәrqli şәkildә böyük us-
talıqla tәsvir etmişdir. Tәbrizdә vәziyyәt gәr-
ginlәşәn zaman әsәrin әsas qәhrәmanlarından 
biri olan Sәttar xan da psixoloji cәhәtdәn әziy-
yәt çәkir, әsәblәrini cilovlaya bilmirdi. Onun 
zahiri görünüşü daxili narahatçılığını o saat hiss 
etdirirdi. Müәllif qeyd edir ki, o, telefonla danı-
şanda o qәdәr әsәbi idi ki, “hә, hә, deyә rәngi 
dәyişirdi” [7, I, s.63]. Tәbrizdә elә bir situasiya 
yaranmışdı ki, Sәttar xan özünә yer tapa bilmir-

di. Silah-sursat ehtiyatı tükәndiyindәn qaradağ-
lıların hücumunun qarşısını almaq mümkün de-
yildi. Qәhrәmanın psixoloji durumu onun vәtә-
nә, elә-obaya, tәbrizlilәrә olan sevgisinin nә qә-
dәr güclü olduğunu büruzә verirdi. Bu hissәdә 
Sәttar xanın Tәbriz vә tәbrizlilәrin taleyini özü-
nün hәyatından, şәxsi mәnafeyindәn üstün tut-
duğunun şahidi oluruq.  

 Psixologizmin tәzahür formaları müxtәlif 
ola bilәr: açıq şәkildә, yәni qәhrәmanların daxi-
li monoloq vә dialoqları zamanı, elәcә dә gizlin 
şәkildә, yәni onların jestlәrindә, mimikalarında, 
hәrәkәtlәrindә, zahiri görünüşlәrindә özünü bü-
ruzә verә bilәr. M.S.Ordubadi “Qılınc vә qә-
lәm” romanında olduğu kimi, “Dumanlı Tәb-
riz” romanında da qәhrәmanların psixologiyası-
nı açmaq üçün dialoq vә monoloqlardan istifa-
dәyә üstünlük vermişdir. Dialoq vә monoloqlar 
hәmişә qәhrәmanların daxili durumundan yara-
nır, hәm dә bu vә ya digәr münasibәtlәri ifadә 
etmәyә kömәk edir. Yәni, müәllif dialoq vә 
monoloqların bәdii imkanlarından mәharәtlә 
yararlanaraq әsәrdәki personajların psixoloji 
durumlarını, xarakterlәrini açmağa nail olmuş-
dur. Qәhrәmanların psixoloji vәziyyәti, mәnәvi 
keyfiyyәtlәri, insani vә digәr sәciyyәvi xüsusiy-
yәtlәri dialoq vasitәsilә dә reallaşır. Dialoqların 
üstün cәhәtlәrindәn biri dә ondan ibarәtdir ki, 
danışıq prosesindә obrazların bәdii portreti ilә 
bağlı birbaşa yazıçı müdaxilәsinә ehtiyac qal-
madan onların xarakterlәri haqqında geniş tәәs-
sürat yaradılır. M.S.Ordubadi dialoqların im-
kanlarından sәmәrәli şәkildә istifadә edәrәk 
Tәbrizdәki durum, situasiya fonunda qәhrәman-
ların sәciyyәvi cәhәtlәrini ortaya çıxarmışdır. 

M.S.Ordubadinin “Dumanlı Tәbriz” roma-
nında personajlar hәyatın müxtәlif durumların-
da tәsvir vә tәhlil olunduğundan dialoqlar da 
hәmin duruma, situasiyaya uyğun şәkildә tәsvir 
olunmuşdur. Yazıçı dialoq vә monoloqlardan 
bacarıqla istifadә edәrәk, әsәrin bәdii tәsir gü-
cünü artıra bilmiş, qәhrәmanların xarakterlәri, 
psixologiyaları, hәyat tәrzlәri haqqında geniş 
mәlumat vermiş vә bir sıra yaddaqalan obrazlar 
yaratmağa nail olmuşdur. Mәsәlәn, Avropalı 
qız Nina ilә әsәrin әsas qәhrәmanlarından biri 
olan Әbülhәsәn arasındakı dialoqlar zamanı, 
onlar arasında sevgi münasibәtlәrinin yaranma-
sı vә onların bir-birini anlaması anlarında psi-

xologizmin müxtәlif tәzahür formalarının şahi-
di oluruq. Ninanın bütün hәrәkәt vә davranışla-
rının mәğzindә Әbülhәsәnә qarşı sevgi hiss olu-
nur vә bu hisslәr onun qәlbindәki hәyәcanların-
da, psixoloji durumunda özünü büruzә verirdi. 
Әbülhәsәn etiraf edir ki, Nina “danışdıqca dai-
ma ürәyinin döyüntüsünü belә eşidirdim... O 
çox utanırdı” [7, I, s.51]. Ninanın psixoloji du-
rumu onun Әbülhәsәnә olan sonsuz sevgisinin 
tәcәssümü idi. Onun keçirdiyi hәyәcan vә izti-
rablarını Әbülhәsәn duyduqca, özü dә vicdan 
әzabı çәkir, bu sevginin gәlәcәk mәsuliyyәtin-
dәn ehtiyat edir vә özü dә mәnәvi-psixoloji cә-
hәtdәn gәrgin bir vәziyyәtә düşürdü. Ninanın 
psixoloji durumu hәm dә onun saflığından, 
Әbülhәsәnә olan sәdaqәtindәn vә gәlәcәk 
ümidlәrindәn xәbәr verirdi. O, Әbülhәsәnә sev-
gisini etiraf edәndә dә psixoloji cәhәtdәn elә bir 
vәziyyәtә düşmüşdü ki, yerindә dayana bilmir-
di. Müәllif qeyd edir ki, Nina “utandı vә әlini 
gözlәrinә qoyub yataq otağına qaçdı” [7, I, 
s.51]. Ninanın mәhz psixoloji durumu Әbülhә-
sәni daha mәsuliyyәtli, ehtiyatlı, vicdanlı vә 
diqqәtli olmağa vadar edirdi. Nina Әbülhәsәni 
görәndә “qızarır, titrәyir” [7, I, s.118], Әbülhә-
sәn isә hәmin anda qeyd edir ki, “mәn isә se-
vindim. Bu şadlıqdan ürәyim döyünәrkәn sәsini 
belә eşidirdim” [7, I, s.118]. Әbülhәsәni sevin-
dirәn әsas mәsәlә o idi ki, Nina Tәbrizdәki inqi-
labçılara onunla bәrabәr kömәk edir vә öz hә-
yatını tәhlükәyә atırdı. Nina Әbülhәsәnin mә-
hәbbәti naminә öz hәyatını tәhlükәyә atır, 
Әbülhәsәn isә Tәbrizin azadlığı uğrunda öz gә-
lәcәk planlarını hәyata keçirtmәk, reallaşdırmaq 
üçün imkan axtarır, fәaliyyәtinә dayaq, zәmin 
yaradırdı. O, Nina ilә etdiyi hәrәkәtlәrә, gördü-
yü işlәrә görә qәlbinin dәrinliklәrindә özünә 
sanki haqq qazandırır vә bir az da tәsәlli tapırdı. 
Tәbrizdә vәziyyәt dözülmәz halda olanda, düş-
mәnlәr şәhәrә girәndә qorxudan Ninanın nitqi 
batmışdı. Hәmin vaxt Ninanın rәngi qaçdı, “bir 
ara o, şaşırmış kimi nә edәcәyini bilmәdi” [7, I, 
s.335]. Belә situasiyalarda yalnız Әbülhәsәn 
ona ürәk-dirәk verәndәn sonra Ninanın dili açı-
lır, rәngi dәyişir vә hәyәcanı әriyib yox olurdu.  

Tәhminә xanımla Әbülhәsәn arasındakı dia-
loqlar zamanı da psixoloji detallar özünü göstә-
rir. Mәsәlәn, Әbülhәsәnin sözlәrinә әsәbilәşәn 
Tәhminә xanım әlindәki süpürgәni yerә atıb 

irәli gәlir. Yazıçı qeyd edir ki, onun “elә bil ki, 
barıtı od tutdu” [7, I, s.137]. Bu mübaliğәli tәs-
virlә müәllif demәk istәyir ki, hәr dәfә Әbülhә-
sәn qısqanclıq zәminindә Tәhminә xanımdan 
Ninanın yerini vә nә işlә mәşğul olmasını soru-
şub, ondan şübhәlәndiyini büruzә verәndә, on-
lar arasındakı psixoloji gәrginlik artmağa başla-
yırdı. 

“Dumanlı Tәbriz” romanının bәzi yerlәrindә 
isә müәllif qәhrәmanların daxili düşüncәlәri va-
sitәsilә onların psixoloji durumunu tәhlil ob-
yektinә çevirmişdir. Bunun üçün dә müәllif da-
xili monoloqlardan mәharәtlә istifadә etmişdir. 
“Daxili monoloq personajların düşüncәlәrini 
tәsvir etmәk üçün istifadә olunur. Hisslәr, emo-
siya vә әhvali-ruhiyyә daxili monoloqda iki 
yolla verilә bilәr. Birincidә, qәhrәmanın emo-
sional vәziyyәti barәdә düşüncәlәri daxili mo-
noloqa daxil edilir. İkincidә isә daxili monoloq-
da qәhrәmanın emosional vәziyyәti daxili nit-
qin xüsusiyyәtlәrinin kömәyi ilә çatdırılır” [4, 
s.6]. 

M.S.Ordubadi monoloq vasitәsilә qәhrәman-
ların daxili düşüncәlәrini, keçirdiyi sarsıntıları 
verәrkәn nәinki onların mövcud vәziyyәtinin 
gәrginliyini tәfәrrüatı ilә oxucuya çatdırmış, 
hәmçinin onların xarakterlәrinin görünmәyәn 
tәrәflәrini, daxili cizgilәrini, fәlsәfi düşüncәlәri-
ni ustalıqla aça bilmişdir. Әbülhәsәnin amerika-
lı miss Hanna ilә tanışlığı sәhnәsindә dә psixo-
logizm özünü göstәrir. Elә ilk tanışlıqdan miss 
Hannanın titrәmәsi, utanması onun daxili rahat-
sızlığından irәli gәlirdi. Әbülhәsәn qeyd edir ki, 
miss Hannanın “bütün hәyәcanlarını hiss edir-
dim” [7, I, s.181]. Miss Hannanın hәrdәn rәngi-
nin açılması, qızarması, gözlәrinin yaşını axıt-
ması, qәzәbindәn vücudunun titrәmәsi, Әbülhә-
sәnin isә qanının qaralması hallarına onlar ara-
sındakı dialoq zamanı tez-tez rast gәlinir. Bu 
dialoqlar uzanan zaman, yәni Әbülhәsәn miss 
Hannanın suallarına verәcәyi cavabı әvvәlcә öz 
kamalının süzgәcindәn keçirәrәk, ehtiyatlı ol-
maq, hәm dә sәhv etmәmәk üçün öz alәminә 
qapılır vә onun daxili monoloqları başlayırdı – 
dialoqların içindә daxili monoloqları başlayırdı, 
dialoqlardan monoloqlar doğulurdu. Monoloq-
lar da öz növbәsindә hәm dialoqların tәsir gü-
cünü, sözlәrin, cümlәlәrin kәsәrini artırır, hәm 
dә mәtnin mәzmununu zәnginlәşdirir, әsәrdәki 

tәsvirlә tәhlilin vәhdәtini yaradırdı. Miss Hanna 
sual verәndә Әbülhәsәn fikrә gedir: “Mәn bu 
yolları bir neçә ay әvvәl Nina ilә getmişdim... 
ona bir bәdbәxt hadisә üz vermiş olsa, onun sә-
bәbi mәn özümәm” [7, I, s.195]. Әbülhәsәnin 
monoloqu davam edir. İndi isә miss Hanna haq-
qında düşünür: “Bunun fәlakәtinә vә yollarda 
qalmasına sәbәb yenә mәn idim” [7, I, s.195]. 
Әbülhәsәn miss Hanna ilә danışır, xәyalları isә 
Ninanın yanındadır. Belә mәqamlarda qәhrә-
manın kömәyinә daha çox monoloqlar gәlirdi. 
Daxili monoloqlarda Әbülhәsәn özünü mühaki-
mә edir, o, qızların hәyatı, gәlәcәyi haqqında 
dәrindәn düşünürdü. Amma onun әsas mәqsәdi 
ondan ibarәt idi ki, hәr iki qız öz fәaliyyәtlәrini 
Tәbrizdә olan ictimai-siyasi hadisәlәrә, Tәbri-
zin azadlığına, inqilabçılara kömәyә yönәltsin-
lәr. Әbülhәsәni öz sәadәti, öz gәlәcәyi yox, onu 
daha çox xalqının, millәtinin, vәtәninin azadlı-
ğı, Tәbrizin gәlәcәyi maraqlandırırdı. Çünki o 
bilir vә dәrk edirdi ki, vәtәni azad olmasa, heç 
bir xoşbәxtlikdәn, sәadәtdәn, şәxsi mәnafedәn 
söhbәt gedә bilmәz. O, bütün xoşbәxtliklәrin 
vәtәnin azadlığından sonra yaranacağına ümid 
edirdi. 

Hadisәlәr elә cәrәyan edir ki, Әbülhәsәn psi-
xoloji cәhәtdәn çıxılmaz bir vәziyyәtә düşür. 
Tәbrizdәki inqilabi durumla bağlı onun ameri-
kalıların yardımına ehtiyacı olacağını bilir vә 
bu mәqsәdlә dә miss Hannadan istifadә edәcә-
yini planlaşdırırdı. Ancaq miss Hannanın hәqiqi 
simasını, kim olduğunu tam müәyyәnlәşdirmә-
mişdi. Digәr bir tәrәfdәn dә Әbülhәsәni çıxıl-
maz vәziyyәtә salan miss Hannanın ona qarşı 
yaranmış sevgi hisslәri idi. Әbülhәsәn avropalı 
Nina ilә amerikalı miss Hannadan yalnız Tәbri-
zin gәlәcәyi naminә hazırladığı planlar, mәq-
sәdlәr üçün istifadә etmәk niyyәtindәydi. An-
caq tәdricәn, özü dә hiss etmәdәn vәtәn sevgisi-
nә özünün sevgi hisslәri dә qarışmışdı. O, di-
lemma qarşısında qalmış, mәnәvi-psixoloji cә-
hәtdәn gәrginlik keçirir vә çıxış yolları axtarır-
dı. Әbülhәsәn öz-özünә deyir: “Mәnә sәmimi 
olaraq bağlanmaq istәyәn bu gәnci (miss Han-
nanı – N.C.) heç bir bәhanә olmadan rәdd et-
mәk, onun hәyatının tarixindә silinmәyәn vә 
unudulmaz bir tәhqir lәkәsi olub qalacaq idi. 
Digәr tәrәfdәn dә mәnim ona bağlanmağım on-
dan daha sәmimi, daha gözәl olan, hәtta, inqi-

labda mühüm rol oynayan Ninanı tәhqir etmәk 
demәk idi” [7, I, s.254]. Әbülhәsәnin müsbәt 
cәhәtlәrindәn әn vacibi o idi ki, o, bu iki qızın 
sevgisi arasında qaldığı zaman vicdanı tәmiz, 
ürәyi saf, hәrәkәtlәri isә çox sәmimi idi. Onun 
özü dә etiraf edir ki, bütün bunları onların “qız-
lıq namusu vә qızlıq әzәmәti dә tәlәb edirdi” [7, 
I, s.280]. Sonra isә yenә monoloquna davam 
edir: “Biz İrana sevmәk vә evlәnmәk, öz vicda-
nını, öz sirrini, öz namusunu etibar edәnlәrә 
qarşı xәyanәtdә bulunmaq üçün gәlmәmişdik” 
[7, I, s.280]. Әslindә isә o qızları Әbülhәsәnә 
bağlayan onların Tәbrizdәki müştәrәk inqilabi 
fәaliyyәtlәri oldu. Nina Rusiya, miss Hanna isә 
Amerika ilә әlaqәlәrin, münasibәtlәrin tәnzim-
lәnmәsi vә nәhayәt, ona Tәbrizin azadlığı uğ-
runda planlarını hәyata keçirtmәk üçün lazım 
idi. 

Qәhrәmanların xarakterlәrinin açılmasında 
vә onların psixologiyalarının tәsvirindә әsәrdә-
ki hadisәlәrin, konfliktin dә mühüm rolu vardır. 
Yazıçı ölkәdә cәrәyan edәn hadisә vә situasiya-
ların fonunda obrazın bәdii portretini vә psixo-
logiyasını müxtәlif şәkildә tәsvir vә tәhlil edә 
bilir. “Dumanlı Tәbriz” romanında Tәbriz xal-
qının öz azadlığı uğrunda mübarizәsi, inqilabın 
xalqın hәyatında oyatdığı tәbәddülat, Qәrblә 
Şәrqin әzәli vә әbәdi mübarizәsi, xarici dövlәt-
lәrin Tәbrizә vә onun sәrvәtlәrinә göz dikmәsi 
kimi mәsәlәlәr işıqlandırılmış vә bu hadisәlәrin 
tәsvirindә dә psixoloji mәsәlәlәr ön plana çәkil-
mişdir. 

Obraz vә xarakterlәrin psixoloji tәhlilindә 
bir neçә cәhәt diqqәti cәlb edir. Birincisi bun-
dan ibarәtdir ki, obrazlar ictimai-siyasi mühitin 
ab-havasından asılı olmayaraq, öz psixoloji ya-
şantılarını milli adәt-әnәnәlәrә mәxsus şәkildә 
yaşamaqda davam edirlәr. İkinci cәhәt isә bu-
dur ki, әcnәbi personajlar da psixoloji yaşantıla-
rı sayәsindә, öz mәnәvi alәmlәrinә qapılaraq, 
haqq yoluna, özünüdәrkә qayıdırlar... Mahru 
xanımla rus çar ordusunun zabiti polkovnik 
Smirnovun ailә qurması sәhnәsi, fәrqli adәt-
әnәnәlәr, hәyata vә dünyaya fәrqli baxışlar vә 
onlar arasında yaşanan psixoloji vәziyyәtlәr da-
ha çox diqqәti cәlb edir... Mahru xanımın milli-
mәnәvi dәyәrlәr, adәt-әnәnәlәr baxımından rus 
zabitinә әrә getmәsi o qәdәr ürәkaçan olmasa 
da, onsuz da o, bu izdivacın mәnәvi-psixoloji 

yaşantılarına sonadәk tab gәtirә bilmәdi. Çünki 
polkovnik Smirnov çox keçmәdәn köhnә peşә-
sini, fәaliyyәtini davam etdirdiyinә, çar ordusu-
na xidmәt etdiyinә vә Tәbriz inqilabçılarının 
әleyhinә işlәdiyinә görә Mahrunun gözündәn 
düşdü. Mahru sәhvini başa düşdüyünә görә mil-
li-mәnәvi dәyәrlәri şәxsi hәyatından, sәadәtin-
dәn, şәxsi mәnafeyindәn üstün tutdu. Mahru vә 
Smirnovun arasındakı dialoq zamanı psixoloji 
durum getdikcә gәrginlәşir vә son hәddә çatır. 
Mahru ona deyir ki, “mәn sәndәn ötrü hәr bir 
şeyi atdım, millәtimi, adәtimi, tanışlarımı bu-
raxdım, sәn buna qiymәt vermәdin, tez geri çә-
kildin... Nә tez bu sevgi sәni usandırdı?” [7, I, 
s.352] Smirnovun cavabı Mahru üçün daha ağır 
olur: “Bu, vәzifәdir, rütbә vә mәnsәb mәsәlәsi 
vardır. Bizi sәadәtli gәlәcәk gözlәmәkdәdir. Bu 
vәzifәni bitirmәklә dә general rütbәsinә yetişә-
cәyәm” [7, I, s.352]. Bu cümlәdәn sonra müәl-
lif Mahrunun psixoloji yaşantılarını onun öz 
monoloqunda davam etdirir. Burada da dialoq-
lar monoloqlara qarışır. Hәr iki obraz dialoq za-
manı dediklәrini, düşündüklәrini әvvәlcә daxili 
monoloqları zamanı saf-çürük edir vә sanki bir-
birilәrinә qarşı mübarizәyә hazırlaşırlar. Mahru 
elә bir sarsıntı keçirir, özünә qapılır ki, dialoq 
zamanı sanki Smirnovu eşitmir. O, öz-özünә: 
“Tәbrizlilәri әrim qıracaqdır. Qadınlar, uşaqlar 
çar kazaklarının әlindә qalacaqdır, minlәrin fә-
lakәti nәticәsindә biz iki nәfәri xoşbәxt hәyat 
qarşılayacaqdır, onun şöhrәt qazanması üçün 
minlәrcә namus, minlәrcә şәrәf, minlәrcә şan-
şöhrәt mәhv olacaqdır” [7, I, s.352]. O, dәlicә-
sinә ayağa qalxdı. Mahrunun qәlbinin dәrinlik-
lәrindә olan vәtәn sevgisi intuitiv olaraq, bu 
söhbәtdәn sonra oyanmağa başladı. Çox tәrәd-
düd keçirdi, sıxıldı, qәhәr onu boğdu. Onun da-
xilindә ikilәşmә – mübarizә gedirdi: o, ya Smir-
novu, ya da vәtәni seçmәliydi. Çox düşünüb da-
şındıqdan sonra, nәhayәt, o, әbәdi olaraq ailә 
sәadәtini yox, vәtәni seçdi vә “bir daha dönüb 
Tәbrizә baxdı” [7, I, s.353]. Bax belәcә, Mahru 
vә Smirnovun izdivacı çox qısa oldu, ailә sәa-
dәti baş tutmadı. Smirnov nә qәdәr çalışsa da, 
Mahrunu öz “sevgisinә” inandıra bilmәdi, daha 
doğrusu, bacarmadı. Mahru bütün bunları dәrk 
edәndәn sonra onlar arasındakı münasibәt ta-
mamilә soyumağa başladı. Smirnov şәxsi mә-
nafeyini, rütbәsini, vәzifәsini, çar ordusuna xid-

mәtini öz ailә sәadәtindәn üstün tutduğu, tәbriz-
lilәrә düşmәn gözü ilә baxdığı vә onlara qarşı 
mövqeyini dәyişdirmәdiyi üçün onlar arasında-
kı ailә hәyatı sona yetdi. Bir sözlә, romanda 
personajların sәciyyәvi xüsusiyyәtlәrinin tәsviri 
bir qayda olaraq bәzi detalları ilә onların mәnә-
vi, әxlaqi-psixoloji vәziyyәtlәrini özündә cәm-
lәyә bilir vә ideya-mәzmuna uyğun cizgilәrlә 
dә diqqәtә çatdırılır. “Dumanlı Tәbriz”dә ob-
razların portreti ilә mәnәvi-әxlaqi dünyası, de-
mәk olar ki, bir-birini tamamlayır. Bu cür xüsu-
siyyәtlәr polkovnik Smirnovun vә bir sıra başqa 
obrazların mәnfi plandakı tәsvirindә dә özünü 
göstәrir. Yәni, obrazın portreti xoşagәlmәzdir-
sә, onun daxili alәmi, iç dünyası da buna uyğun 
tәsvir olunmuşdur.  

 “Dumanlı Tәbriz”dә milli-mәnәvi dәyәrlә-
rin әks etdirilmәsi prizmasından psixologizmin 
istifadәsi mәsәlәsi dә diqqәti cәlb edir. M.S.Or-
dubadi insanın psixoloji durumunun tәsviri za-
manı milliliyin tәzahürünә dә diqqәt yetirir, yә-
ni obrazların milli mәnsubluğu onların hәm psi-
xoloji, hәm dә bütöv portretlәrindә әsas әlamәt 
kimi nәzәrә çarpır. Sәttarxanın, Әbülhәsәnin, 
Bağır xanın vә s. obrazların tәsvirindәki bәdii 
detallarla onların azәrbaycanlı olduğu tәsәvvür-
dә canlanır. Yazıçı Әbülhәsәnin milliliyini 
qeyd etmәdәn onun psixoloji durumu, yaşantı-
ları, düşüncәlәri vә әlbәttә ki, xarakteri etibarilә 
tipik bir azәrbaycanlı obrazı olduğunu göstәr-
mәyә nail olmuşdur. M.S.Ordubadinin “Du-
manlı Tәbriz” romanında milli-mәnәvi dәyәrlәr 
özünü göstәrmәklә yanaşı, hәm dә obrazların 
mәnәvi-psixoloji yaşantılarının әsas ifadә vasi-
tәlәrindәn biri kimi çıxış edir. S.Q.Boçarov he-
sab edir ki, L.N.Tolstoyun “müsbәt qәhrәman-
larında psixoloji maraq obyektiv zәrurәt kimi 
görünür; hәyat insandan onu yaşamağı vә onun-
la birgә addımlamağı tәlәb edir” [3, s.159]. 
M.S.Ordubadi isә istәnilәn obrazın mәnәvi-psi-
xoloji özәlliklәrini tәqdim etmәklә onun iç dün-
yasını, mәnәvi keyfiyyәtlәrini açıb göstәrir vә 
bununla da onun psixoloji durumunu inandırıcı 
halda çatdıra bilirdi. 

Әsәrin “Matәmli günlәr” vә “Qorxulu gecә” 
hissәlәri adlarından da göründüyü kimi psixolo-
ji durumun daha qabarıq şәkildә tüğyan elәdiyi 
bölümlәridir. Tәbrizdә qiyam başladığına görә 
vәziyyәt çox acınacaqlı idi. Küçәlәrdә ingilis vә 

çar bayraqları dalğalanırdı. Әbülhәsәn inqilab 
rәhbәrlәri ilә sazişә girә bilmәdiyi üçün çox hә-
yәcan keçirir, özünә yer tapa bilmirdi, çünki qi-
yam ağır nәticәlәr verә bilәrdi. Onun әsәblәri 
sarsılmış, tәbii halından elә çıxmışdı ki, hara vә 
nә üçün getdiyini belә unutmuşdu. Әbülhәsәn 
etiraf edir ki, “mәni bir dәhşәt titrәdirdi. Bu 
dәhşәt, öhdәmә düşәn tarixi bir mәsuliyyәtin nә 
dәrәcәdә ağır olması fikrindәn doğurdu” [8, II, 
s.24]. İngilis vә çar hökumәtinә arxalanaraq on-
ların himayәsinә girәn bir çox qüvvәlәr İran 
kәndlisini, İran xalqını didmәk, talamaq, sәrvәt-
lәrini әlә keçirmәk istәyirdilәr. İnqilabda iştirak 
edәrәk haqqı müdafiә edәnlәri isә amansızcası-
na cәzalandırırdılar. Hәrbi sәhra mәhkәmәsinin 
hökmü ilә İran inqilabının tәәssübkeşlәrindәn 
olan yeddi nәfәrә ölüm cәzası qәrarı verilmişdi. 
Onlar dar ağacının altında durmuş vә edam sәh-
nәsini gözlәyirdilәr. Ölüm hissi, ölüm xofu co-
xaldıqca, insanda psixoloji gәrginlik, daxili na-
rahatlıq artır vә hәyat eşqi azalmağa başlayır. 
Ölüm xofu ilә hәyat eşqi tәrs mütәnasibdir. 
Ölüm hissi çoxaldıqca, hәyat eşqi azalır. Ancaq 
ölüm hissi ilә psixoloji gәrginlik düz mütәna-
sibdir, biri artdıqca, digәri dә, tәbii olaraq artır. 
İran inqilabı tәәssübkeşlәrinin hәmin anda ke-
çirdiklәri psixoloji gәrginlik әsәrin әn tәsirli 
yerlәrindәn biridir. Haqsızlığın, әdalәtsizliyin 
tüğyan etdiyi bir mәkanda haqqın, әdalәtin dar 
ağacına çәkilmәsi, hәqiqәtәn dә, çox ağırdır. 
Çar hökumәtinin әsgәrlәri gözlәrini belә qırp-
madan yenә dә әllәrini qana batırır, ölüm hök-
münü amansızcasına yerinә yetirir, haqqın sәsi-
ni boğurdular. 

M.S.Ordubadinin romanlarındakı mәna vә 
psixoloji dolğunluq öz çәkisinә, mәzmununa vә 
mahiyyәtinә görә heç dә başqa yazıçılarınkın-
dan geri qalmır. L.N.Tolstoyun “Hәrb vә sülh” 
romanında Nataşa Rostovanın Andrey Bolkons-
kini görәndә keçirdiyi hәyәcanlar, Ninanın 
Әbülhәsәni görәndә düşdüyü vәziyyәtә, daxili 
yaşantılarına, psixoloji durumuna uyğun gәlir. 
Nataşa başını qaldırıb knyaz Andreyә baxanda 
“Nataşanın rәngi qızarmışdı; hәyәcanla nәfәs 
alır vә eyni zamanda hәyәcanını gizlәtmәyә ça-
lışırdı. Onun qәlbindә sönәn od yenә dә parlaq 
işıqla alovlanıb yanırdı” [9, II, s.634]. Hәr iki 
xanımın psixoloji durumları onların sevgi hiss-
lәrinin ifadәsi idi. Müәllif qeyd edir ki, Nina 

Әbülhәsәni görәndә “xәcalәtdәn tәrlәmәyә baş-
ladı” [7, I, s.62], yaxud da ki, başqa bir yerdә: 
“Ninanın gözlәri yaşardı” [7, I, s.81]. Ninanın 
“xәcalәtdәn tәrlәmәsi”, “gözlәrinin yaşarması”, 
“çöhrәsinin tez-tez dәyişmәsi” vә s. Әbülhәsәni 
elә bil ki, dәryalara qәrq etmişdi. Onun da çöh-
rәsindә eyni görüntü, eyni dәyişikliklәr baş ve-
rirdi. Bu da onların bir-birinә sevgilәrinin qarşı-
lıqlı olduğundan xәbәr verirdi. Әbülhәsәn tez-
tez özünә qapılır vә qәlbinin dәrinliyindәn do-
ğan suallara cavab axtarırdı. Bu yerdә müәllif 
onun daxili monoloqunu verir: “Bunun (Nina-
nın – N.C.) inqilaba olan bu sıx әlaqәsi bir sev-
ginin nәticәsindәndirmi? Qız mәni sevir, sevdi-
yi üçün dә mәn gedәn yolu davam etdirmәkmi 
istәyir? Mәn buna nә üçün öz qarşılıqlı sevgimi 
bildirdim? Qızı nә üçün gәlәcәk sәadәtindәn 
mәhrum edirәm? Bәlkә dә, qız bir nәfәrlә ailә 
düzәldәcәk vә sәadәtli günlәr görәcәkdir?” [7, 
I, s.116] Әbülhәsәni narahat edәn bu suallar 
onun psixoloji durumunu tez-tez dәyişdirirdi. 
Çünki Әbülhәsәn ölkәnin gәrgin durumunu nә-
zәrә alıb ehtiyat edirdi. Tәbrizdә ictimai-siyasi 
vәziyyәt dözülmәz halda idi. Xarici qüvvәlәr 
gözlәrini Tәbrizә vә onun sәrvәtlәrinә dikmiş-
dilәr, onu öz caynağına keçirmәk istәyirdilәr. 
Әbülhәsәn vәtәn mәhәbbәtini, xalqın azadlığını 
öz şәxsi hәyatından, sәadәtindәn vә mәnfәәtin-
dәn üstün tuturdu. Ona görә dә o, Ninanın psi-
xoloji durumunu nәzәrә alıb, onu sakitlәşdirir 
vә ondan müvәqqәti ayrılmaq üçün әsaslı bәha-
nәlәr axtarırdı. Әbülhәsәn Ninanı ruhәn sarsıt-
maq, aldatmaq vә onunla münasibәtlәrinә son 
qoymaq niyyәtindә deyildi.  

Әbülhәsәnlә Nina arasında münasibәtlәr so-
yuqlaşan zaman psixoloji gәrginlik özünü daha 
çox büruzә verirdi. Әbülhәsәnin qısqanclığı, 
tez-tez Ninadan şübhәlәnmәsi onun ovqatını ta-
mamilә tәlx etmişdi. Gecәlәr yuxusu da pozul-
muşdu. Әbülhәsәn oz daxili monoloqları vasitә-
silә özünü narahat edәn suallara cavab axtarırdı. 
O, Ninanın kitabının arasından tәsadüfәn bir 
kağız tapır. Kağızı әslindә Ninanın anası Riqa-
dan yazmışdı. Mәktubun sonunda Ninanın әsl 
adının Rozina Nikitina olduğunu görәndә Әbül-
hәsәni heyrәt bürüdü, elә bil ki, onu ildırım 
vurdu. Әbülhәsәn monoloqunda etiraf edir ki, 
“xәcalәtimdәn tәrlәdim. Köksümdәn, başımdan 
buxar çıxdığını gördüm. Hәrәkәt etmәyә taqә-

tim yox idi” [7, I, s.139]. Psixoloji gәrginlik 
onu haldan-hala salırdı. Daxili monoloqlar onu 
bir az da dәrindәn düşünmәyә vә düşdüyü bu 
vәziyyәtdәn çıxış yolu axtarmağa kömәk edirdi. 
Әbülhәsәn öz monoloqlarında bәzәn dә Ninaya 
haqq qazandırır, özünü günahlandırır vә bu yol-
la bir az tәskinlik tapırdı. O, öz-özünә deyirdi: 
“Yox, bu (Nina – N.C.) inqilabçıdır. Bundan in-
cimәyә haqqım yoxdur, çünki mәnim özüm dә 
öz doğru adımı demәmişәm. Qız inqilabçıdır! 
İnqilabçı olduğu üçün dә ehtiyatlıdır...” [7, I, 
s.139] Bax, belәcә, daxili monoloqlar hәrdәn dә 
onun psixoloji gәrginliyini әridib yox edir, 
әsәblәrini sakitlәşdirir vә o, özünü rahat hiss et-
mәyә başlayırdı. 

A.Feyzullayeva haqlı olaraq qeyd edir ki, 
“Dumanlı Tәbriz” romanında “bütöv bir qadın 
obrazları sistemi izlәnilir ki, mәhz onların sayә-
sindә Qәrb vә Şәrq qadınının psixologiyası, on-
ların Şәrqdә, hәmçinin İranda, eyni zamanda 
Cәnubi Azәrbaycanda milli azadlıq hәrәkatının 
yaranma dövründә sosial hәyatda iştirakı vә ro-
lu müәyyәn edilir vә dәrk olunur” [5, s.157]. 
Miss Hannanın özünü tez-tez itirmәsi, vücudu-
nun әsmәsi, utanması, barmaqlarının titrәmәsi, 
rәnginin ağarması, qızarması – bütün bunlar 
onun daxili narahatlığının, psixoloji vә mәnәvi 
durumunun nişanәlәri idi. Әbülhәsәn onun za-
hiri görkәmindәki bu cür dәyişikliklәrlә miss 
Hannanın әsl simasını, doğru, yaxud yalan da-
nışdığını, mәnәvi dünyasını hiss edirdi. Onun 
çöhrәsi özündә bütün varlığını tәcәssüm etdirir-
di.  

Әsәrin qadın obrazlarından biri olan Mahru-
ya Әbülhәsәn tәsәlli verәrәk deyir ki, onu 
rәhmsiz sәrdar Rәşidin әlindәn qurtaracaq. Bu 
sözlәri eşidәn Mahrunun zahiri görkәmindә, 
psixoloji durumunda müsbәt dәyişiklik o saat 
özünü büruzә verir. “Mahrunun gözlәrinә bir 
ümid parıltısı gәldi, hüzn vә ciddiyyәt yağan 
çöhrәni bir anda ilıq bir mәmnuniyyәt ifadәsi 
qapladı” [8, II, s.222]. Hәqiqәtәn dә, xoş söz, 
ümid dolu bir kәlmә bәzәn insanın hәyatına bö-
yük stimul verir. Müәllif qeyd edir ki, sәrdar 
Rәşidin üzü bәzәn qızarır, bәzәn dә ağarırdı. Bu 
da ondan irәli gәlirdi ki, o, öz sirlәrinin üstünü 
açır, söhbәt etmәkdәn çәkinir, qorxur, hәm dә 
utanırdı. 

Elә mәqam da olur ki, personajın sevincdәn, 
çәkdiyi xәcalәtdәn, utandığından yanaqları qıp-
qırmızı qızarırdı. Personajların zahiri görkәmi-
nin bu cür dәyişmәsinә romanda tez-tez rast gә-
linir. Әbülhәsәn Rzaqulunu elә bir vәziyyәtә 
saldı ki, onun rәngi ağardı vә qorxusundan tit-
rәmәyә başladı. Psixoloji durumu elә gәrginlәş-
di ki, artıq nitqindә dә qüsurlar ortaya çıxdı: 
“Mәgәr aaağa mә-mә-mәni tanımırmı?” [8, II, 
s.444] Rzaqulu eşidәndә ki, günahlarına görә 
mәhkәmә ona ölüm cәzası kәsәcәk, psixoloji 
әhvalı elә bir vәziyyәtә çatır ki, huşunu itirib 
yerә yıxılır. Başqa bir mәqamda – Әbülhәsәn 
miss Hannanın casus olduğunu öyrәnib ona sü-
but edәn vaxt “qız özünü itirdi, qorxudan titrә-
di... Qızın dodaqlarında vә üzündә bir zәrrә ol-
sa qırmızılıq qalmamışdı” [8, II, s.302]. Miss 
Hanna hәbs olunacağını eşidәn kimi “oxuduğu 
kitabı әllәri ilә didmәyә vә şiddәtlә ağlayaraq 
içini çәkmәyә başladı” [8, II, s.302]. Onun hön-
kür-hönkür ağlaması, bәzәn dә gülmәsi casus-
luq fәaliyyәtinin sәciyyәsindәn asılı olaraq dә-
yişirdi. Bu cür psixoloji mәqamlar, situasiyalar 
romanda kifayәt qәdәrdir. 

Әsәrin “İntihar” adlanan hissәsi miss Hanna-
nın casus kimi fәaliyyәtinin nәticәsi vә onun az 
qala intihar edәcәyi mәqamın tәsvirinә hәsr 
olunmuşdur. Miss Hanna onu casusluq çirkabı-
na batıran, öz sәadәtlәrini milyonların bәdbәxt-
liyi üzәrindә qurmaq istәyәn konsulxana işçilә-
rini, xüsusәn dә almanları lәnәtlәyir vә hәbs 
olunacağından, elәcә dә rusların Tәbrizә girәcә-
yindәn qorxaraq intihar etmәk istәyirdi. Әbül-
hәsәn hәmişә olduğu kimi, bu dәfә dә miss 

Hannanı bu psixoloji durumdan xilas edir. On-
lar arasındakı dialoq miss Hannanı sakitlәşdirir. 
Әbülhәsәn onun әlindәn silahını alıb söz verir 
ki, onun casusluğu İran xalqına heç bir xәlәl gә-
tirmәdiyi üçün sonadәk onu müdafiә edәcәk. 
Әbülhәsәn onu inandırdı ki, miss Hannanın vic-
danı casus vicdanı deyil, onu bu yola sürüklә-
yiblәr. Ona görә dә Әbülhәsәn ona tәskinlik ve-
rir vә Amerika konsulxanasında işә düzәldәcә-
yinә söz verir. Belәcә, miss Hannanın psixoloji 
gәrginliyi әriyib yox olur. Әbülhәsәnin daxili 
monoloqu da miss Hannanın aqibәti haqqında-
dır. O öz-özünә deyir: “Dünyanın әn gözәl bir 
qızı dünyanın әn ağır işgәncәsini çәkir” [8, II, 
s.588]. Digәr bir tәrәfdәn dә Әbülhәsәn miss 
Hannanın düşdüyü vәziyyәtә görә özünü gü-
nahlandırır. Özü dә monoloqunda etiraf edir ki, 
“utandığımdan mәni tәr basmışdı” [8, II, s.589]. 
Әbülhәsәn söz verdiyi kimi miss Hannanı ca-
sus, inqilabçıların әleyhinә işlәyәn, şәrәfsiz Rә-
fizadәnin dә әlindәn xilas edir. O, bir az özünә 
gәlir, onun rәnginin dәyişmәsi, çöhrәsinin şad 
bir şәkil alması Әbülhәsәndәn vә hadisәlәrin 
gedişatından razı qaldığını ifadә edirdi. 

Әsәrin “Siyasi dәrnәk üzvlәri” hissәsi Әbül-
hәsәnin, demәk olar ki, daxili monoloqları üzә-
rindә qurulmuşdur. Bir sözlә, onun daxili mo-
noloqları çoxaldıqca, psixoloji gәrginliyi azalır-
dı. O, bәzәn hәrәkәt vә fәaliyyәtinә haqq qa-
zandıraraq özünü mühakimә edir vә bәzәn dә 
tәnbeh edirdi. Bütün problemlәrin hәlli zamanı, 
çәtin sitiuasiyalardan çıxmaq vә qәti qәrarlar 
vermәk üçün daxili monoloqlar hәmişә Әbülhә-
sәnin kömәyinә çatırdı. 

  
Nәticә / Conclusion 

 
Tәhlildәn belә qәnaәtә gәlmәk olar ki, “Du-

manlı Tәbriz”dә milli, mәnәvi, әxlaqi dәyәrlә-
rin oxucuya çatdırılmasında incә psixoloji tәs-
virlә obrazın dәrin daxili yaşantılarının tәsviri 
böyük rol oynayır vә әsәrin әvvәlindәn sonuna 
kimi bu dәyәrlәrin müәllif tәrәfindәn nәzәrә 
alındığı müşahidә olunur. M.S.Ordubadi obraz-
ların daxili, mәnәvi-әxlaqi, psixoloji vәziyyәt-
lәrini nәzәrә alaraq, ictimai-siyasi hadisәlәrin 
sәciyyәvi detallarını da tәsvir etmәklә mәzmun-
lu, bәdii-estetik cәhәtdәn tәsirli obraz vә xarak-

terlәr yaratmış vә bununla da romanın uğurunu 
tәmin etmişdir. 

M.S.Ordubadinin romanlarında psixologiz-
min tәzahür formalarından danışarkәn belә bir 
cәhәtә diqqәt yetirmәk lazım gәlir ki, qәhrә-
manların daxili alәminin tәsviri zamanı yazıçı 
obrazların ictimai-siyasi hadisәlәrә münasibәti-
ni, hәyat tәrzi vә tәcrübәsini, milli adәt-әnәnә-
lәrdә mövqeyini vә s. nәzәrә almışdır. Onun ro-
manlarında ölkәdә baş verәn ictimai-siyasi ha-
disәlәrin, inqilabçı vә әks-inqilabçıların, daxili 
vә xarici düşmәnlәrin, casusların vә s. bir-birin-



Azәrbaycan Milli Elmlәr Akademiyası 

dәn fәrqli mahiyyәtlәrini görmәk çәtin deyildir. 
“Qılınc vә qәlәm”dәn fәrqli olaraq, “Dumanlı 
Tәbriz”dә müәllif daha çox bir-birinә bәnzәmә-

yәn, özünәmәxsus mәnәvi-psixoloji dünyası 
olan müxtәlif xarakterli obrazlar qalereyası ya-
ratmağı bacarmışdır. 

Резюме. В статье рассматриваются вопросы психологизма в романе М.С.Ордубади «Тебриз 
туманный». Искусно используя разные художественные средства в описании психологии, 
характеров героев, писатель попытался отобразить нравственно-психологическое состояние 
образов. В романе «Меч и перо» писатель часто использовал художественное описание, в то 
время как в романе «Тебриз туманный» он отдал предпочтение художественному анализу. 
Анализ дает нам возможность прийти к выводу, что в «Тебризе туманном» изображение 
глубоких внутренних переживаний образов посредством тонкого психологического опи-
сания играет большую роль в передаче читателю национальных, нравственных, моральных 
ценностей, и мы можем наблюдать, что с начала до конца романа эти ценности учитываются 
автором. Принимая во внимание внутреннее, нравственное, психологическое состояние 
образов, а также описывая характерные детали общественно-политических событий, 
М.С.Ордубади создал содержательные, впечатляющие с художественно-эстетической точки 
зрения образы и характеры и тем самым обеспечил успех роману. 

Говоря о формах проявления психологизма в романах М.С.Ордубади, следует обратить 
внимание на то, что во время изображения внутреннего мира героев писатель учел отно-
шение образов к общественно-политическим событиям, их образ жизни и опыт, позицию 
касательно национальных обычаев и традиций и т.д. В его романах можно легко увидеть 
разные причины происходивших в стране общественно-политических событий, революци-
онеров и контрреволюционеров, внутренних и внешних врагов, шпионов и т.д. В отличие от 
романа «Меч и перо», в «Тебризе туманном» автор смог создать галерею непохожих друг на 
друга образов с разными характерами, имеющих своеобразный нравственно-психологи-
ческий мир. 
Ключевые слова: психологизм, социально-политические вопросы, характер, внутренний 
монолог и диалоги 

